ডিবি হেফাজতে থাকা আসামীর মৃত্যু সংক্রান্ত অভিযোগ (অভিযোগ নং-৬১/১৮)
আইন ও সালিশ কেন্দ্রের পক্ষ থেকে কমিশনকে অবহিত করা হয় যে, ৭ মে ২০১৮ তারিখ “দৈনিক প্রথম আলো” পত্রিকায় “ডিবি হেফাজতে থাকা আসামীর মৃত্যু” শিরোনামে প্রকাশিত সংবাদে উল্লেখ করা হয় যে, গত ৬ মে ২০১৮, রবিবার ঢাকা মহানগর গোয়েন্দা পুলিশের (ডিবি) হেফাজতে থাকা আসলাম (৪৫) নামের এক আসামীর মৃত্যুর ঘটনা ঘটছে। তাঁর দুই পায়ে রক্ত জমাট বাঁধাসহ শরীরের বিভিন্ন স্থানে আঘাতের চিহ্ন রয়েছে। আসলামকে রবিবার বিকেলে গোয়ান্দা পুলিশের পরিদর্শক মাহাবুব ঢাকা মেডিকেল কলেজ হাসপাতালের জরুরী বিভাগে নিয়ে আসেন। পরিদর্শক মাহাবুব সাংবাদিকদের বলেন, ‘তিনি (আসলাম) অসুস্থ ছিলেন। এ অবস্থায় তাঁকে হাসপাতালে নিয়ে আসি। চিকিৎসক কিছু পরীক্ষা দেন, ওই পরীক্ষাগুলো করে আবার তাঁকে আনা হলে চিকিৎসক মৃত ঘোষণা করেন।’ আসলামকে কেন আটক করা হয়েছিল, তাঁর পরিচয় কী- এসব বিষয়ে জানাতে চাইলে তিনি কোন মন্তব্য করেননি।
[bookmark: _GoBack]ঢাকা মেডিকেলের জরুরী বিভাগ সূত্রে জানা যায়, আসলামের মৃত্যুর পর ঘটনাটি ধামাচাপা দেওয়ার চেষ্টা করে গোয়েন্দা পুলিশের কয়েকজন সদস্য। তাঁরা চিকিৎসককে বলেন, এটা সাধারণ মৃত্যু। তাঁরা যে পুলিশ সদস্য সেটাও গোপন করেন। কর্তব্যরত চিকিৎসক প্রথমে ‘এটি কোন পুলিশ কেস নয়’ বলে ভর্তির কাগজে লিখে দেন। কিন্তু জরুরী বিভাগে কর্তব্যরত আয়া ও নার্সরা আসলামের শরীরে আঘাতের বিষয়টি একটি পুলিশ কেস। প্রয়োজনীয় ব্যবস্থা নিন’ লিখে দেন। 
অভিযোগ সংক্রান্ত বিষয়ে তদন্তপূবর্ক প্রতিবেদন প্রেরণের জন্য সচিব, জন নিরাপত্তা বিভাগকে বলা হয়েছে এবং আদেশের অনুলিপি মহা পুলিশ পরিদর্শক, পুলিশ হেডকোয়াটার্সকে দেওয়া হয়েছে। পরবর্তী তারিখ ২৫ জুন ২০১৮ প্রতিবেদনের জন্য ধার্য।


Alleged Death in DB Custody (Complaint No: 61/18)

Ain o Salish Kendra informed NHRC about a media report published in Prothom Alo dated 07 May 2018 on death in DB custody. The report said that Aslam (45) died on 06 May 2017 in DB custody. The body of Aslam had numerous bruises, hospital sources said. There were bruises and blood clots in lower parts of his knees and on a wrist. Several DMCH officials told that Inspector of DB Mahbub Hossain, who took Aslam to the hospital, tried to register the death as a normal one. But he failed as the officials insisted that the body had bruises.

NHRC asked for investigation report from Secretary, Public Security Division, Ministry of Home Affairs and sent the copy of the letter to IGP. Report submission date 25 June 2018.

